
Үндэслэл: Нохойд шимэгчилдэг 159 зүйлийн гельминт 
бүртгэгдснээс 60 гаруй нь зоонозын үүсгэгчид 
юм1. Нохойгоор дамжин халдварладаг ценуроз, 
эхинококкоз, цистицеркоз зэрэг олон өвчин Монгол 
улсын хүн ам болон мал, амьтанд бүртгэгдсэн боловч 
үүсгэгчийн төрөл, зүйлийг тодорхойлох судалгааны 
ажил цөөн хийгдсэн байна2.
	 2021 онд Монгол улсын хүн амд гельминтийн 
халдварын сэжигтэй 76054 шинжилгээ хийгдэж, Asca-
ris spp.-ын 172, Enterobius spp.-ын 2823, Tenia spp.-ын 
32 тохиолдол батлагдсан байна3.

	 2017-2019 онд Улаанбаатар хотын зарим 
дүүргүүдэд хийсэн тандалт судалгаагаар гэр 
хорооллын нэг хашаа тутам дунджаар 1-2 нохойтой, 
нийслэлийн төвийн 6 дүүргийн хэмжээнд золбин 
нохойн дундаж нягтшил 1км2 талбайд 35±14 байдаг4. 
Нийслэлийн захирагчийн ажлын албаны мэдээлснээр 
хотын хэмжээнд жил бүр дунджаар 100.000 золбин 
нохой устгадаг5. 
	 1996 онд Ховд аймгийн Булган сумын золбин 
нохдод хийсэн задлан шинжилгээний дүнгээр 33.3%-д 
экинококкийн халдвар илэрсэн байна6. 

Улаанбаатар хотын золбин нохдоос зоонозын 
халдвар үүсгэгч гельминтүүд илрүүлсэн дүн

Товч утга: 
Үндэслэл: Монгол улсын хүн ам болон мал, амьтанд нохойноос 
дамжин халдварладаг ценуроз, эхинококкоз, цистицеркоз зэрэг өвчин 
бүртгэгдсэн боловч үүсгэгчийн төрөл, зүйлийг тодорхойлох судалгааны 
ажил цөөн хийгдсэн. Нийслэлийн захирагчийн ажлын албаны 
мэдээлснээр Улаанбаатар хотын хэмжээнд жил бүр дунджаар 100.000 
золбин нохой устгагдаг. Зорилго: Улаанбаатар хотын золбин нохдоос 
гельминтээр үүсгэгддэг зоонозын халдвар илрүүлэх. Арга, аргачлал: 
Цагаан давааны хогийн цэгт 2020 оны 6-8 сард устгагдсан 216 золбин 
нохдод бүрэн бус задалгаа хийж, нарийн гэдсийг шинжлэгдэхүүн 
болгон авч, агуулагдахууныг тунадасжуулан угааж, гельминтүүдийг 
илрүүлэв. Илэрсэн гельминтүүдэд морфологийн макро болон микро 
хэмжилт хийж, гельминт тодорхойлох түлхүүр бичиг ашиглан, төрлийг 
тодорхойлов. Үр дүн: Судалгаанд хамрагдсан 216 золбин нохдын 145 
(67.1%)-д 5 төрлийн гельминт илэрснээс бүгд зоонозын үүсгэгчид байв. 
Золбин нохдын 64.8% (94/216) нь дан, 35.2% (51/216) нь хавсарсан 
халдвартай байв. Илэрсэн гельминтүүдийн төрөл тус бүрээр авч үзвэл 
давхардсан тоогоор Taenia spp. 29.2% (63/216), Echinococcus spp. 9.7% 
(21/216), Mesоcestoides spp. 35.2% (76/216), Toxocara spp. (Toxascaris spp.) 
20.4%, (44/216) Мacracanthrorhynchus spp. 5.6% (12/216) байв. Дүгнэлт: 
1. Улаанбаатар хотын золбин нохдын гельмитофауныг зоонозын 
халдвар үүсгэгч Taenia spp, Echinococcus spp, Mesоcestoides spp, Toxo-
cara spp, Мacracanthrorhynchus spp гэсэн 5 төрлийн гельминт бүрдүүлж 
байгаа бөгөөд халдварлалт 9.7%-35.2% байна. 2. Нэг нохойд 1-4 төрлийн 
гельминтийн дан болон хавсарсан халдвар илэрч, эрчимжилт 1-254 хүрч 
байна.

Түлхүүр үг: 
Хавсарсан халдвар
Нарийн гэдэс

	 Мөн М.Наранхажид (2007) нарын судалгаагаар 
Улаанбаатар хотын 6 дүүргийн 514 нохойн 11.5% 
(59/514) тенийдийн халдвартай байжээ7.

	 Иймд нохдоос хүнд халдварлах эрсдэл 
өндөртэй гельминтээр үүсгэгддэг зоонозын тархалтын 
судалгаа хийх нь хүн амыг уг халдваруудаас урьдчилан 
сэргийлэх чухал ач холбогдолтой.

Зорилго: Улаанбаатар хотын золбин нохдын 
гельминтийн халдварыг судлах 

Зорилт:
1.	 Золбин нохойн нарийн гэдэснээс бие гүйцсэн 

хорхой илрүүлж, зүйлийн бүрдлийг тодорхойлж, 
гельмитофауныг судлах

2.	 Золбин нохойд гельминтээр үүсгэгдэх зоонозын 
халдвар илэрсэн тохиолдолд эрчимжилт, 
хавсарсан халдварыг судлах

Арга, аргачлал: Энэхүү судалгааг ДЭМБ, олон 
улсын “Пробитас” сан болон Австралын Мельбурний 
Их Сургуулийн хамтарсан санхүүжилтээр 2019-
2020 онд Зоонозын өвчин судлалын үндэсний төв 
(ЗӨСҮТ)-д хэрэгжсэн “Нохойн популяцийн бэтгийн 
халдварлалтыг копро эсрэгтөрөгч ашиглан илрүүлэх 
нь” төслийн хүрээнд хийж гүйцэтгэв. 
	 АШУҮИС-ийн Судалгааны Ёс Зүйн Хяналтын 
Хорооны 2020 оны 06 сарын 12-ны өдрийн хурлаар /
Хурлын протокол: 2020/3-05/ судалгааны ажил хийх ёс 
зүйн зөвшөөрөл авсан.

	 Баянзүрх дүүргийн Цагаан давааны хогийн 
цэгт 2020 оны 6-8 сард устгагдсан 216 золбин нохдын 
нарийн гэдэснээс санамсаргүй түүврийн аргаар 
шинжлэгдэхүүн цуглуулан авч, харьяа дүүргийг 
тэмдэглэн, ЗӨСҮТ болон Мал эмнэлгийн хүрээлэнгийн 
Гельминт судлалын лабораториудад авчирч, халдвар 
хамгаалалтын дэглэмийн дагуу нарийн гэдсэнд 
гельминтологийн задлан шинжилгээ (МNS 6471:2014)8 
хийв.
	 Нохойн нарийн гэдэсний агуулагдахууныг 
тунадасжуулан угаах аргаар гельминтийг халдварыг 
илрүүлэв9. Илэрсэн гельминтүүдэд морфологийн 
макро болон микро хэмжилт хийж, гельминт 
тодорхойлох түлхүүр бичиг10 ашиглан, ангилал зүйн 
нэгжийг тодорхойлов. 
	 Судалгааны статистик боловсруулалтыг 
“STATA-14”, үр дүнгийн хүснэгт, зураг, диаграммыг 
“Microsoft excel” болон “Venn diagram” программуудыг 
ашиглан гүйцэтгэв. 

Үр дүн: Судалгаанд хамрагдсан 216 золбин нохдын 145 
(67.1%)-д 5 төрлийн гельминт илэрсэн нь бүгд зооноз 
үүсгэгчид байв Үүнд: Taenia spp. 29.2% (63/216), Echi-
nococcus spp. 9.7% (21/216), Mesоcestoides spp. 35.2% 
(76/216), Toxocara spp. (Toxascaris spp.) 20.4%, (44/216) 
Мacracanthrorhynchus spp. 5.6% (12/216) байлаа. 
Илэрсэн гельминтүүдэд морфологийн хэмжилт хийж, 
төрлийг зөв тодорхойлсон эсэхийг баталгаажуулав 
(Зураг 1). 

Зураг 1. Золбин нохдоос зоонозын халдвар үүсгэгч гельминтүүд илрүүлж, 
морфологийн бичил хэмжилт хийсэн байдал. 

А. Taenia spp., өсгөлт х50; Б. Mesocestoides spp., өсгөлт х40; В. Сүүн хүчлийн карминаар будагдсан Echinococcus spp., 
өсгөлт х40; Г. Macracnthorhunchus spp., өсгөлт х20; Д. Toxocara spp., өсгөлт х20; Е. Сүүн хүчлийн карминаар будагдсан 

Taenia spp.-ийн бэлэг боловсорсон үе, өсгөлт х50. 

	 Золбин нохдын 43.5% (94/216)-д нэг төрлийн 
гельминт илэрсэн бол 23.6% (51/216)-д хавсарсан 
халдвар илрэв. Үүнд: 2 өөр төрлийн гельминтээр 16.7% 

(36/216), 3 өөр төрлийн гельминтээр 4.6% (10/216), 4 
төрлийн гельминтээр 2.3% (5/216) халдварласан байв 
(Зураг 2).

Зураг 2. Золбин нохдоос илэрсэн гельминтийн дан 
болон хавсарсан халдварлалт 

	 Илэрсэн гельминтийн эрчимжилтийг судлан 
үзэхэд Taenia spp. 1-73 ширхэг, Echinococcus spp. 1-22 
ширхэг, Mesоcestoides spp. 5-254 ширхэг, Toxocara spp. 
(Toxascaris spp.) 2-33 ширхэг, Мacracanthrorhynchus 
spp. 1-9 ширхэг байв. 

Хэлцэмж: Гельминт нь амьтнаас хүн төрөлхтөнд олон 
янзын хэлбэрээр дамжин халдварлаж, эрхтэн системийг 
сонгомолоор гэмтээж, эрүүл мэнд болон эдийн засагт 
хүндрэл учруулдаг. Уг судалгаагаар Улаанбаатар 
хотын төвийн 5 дүүрэгт устгагдсан 216 золбин нохдын 
нарийн гэдэсний агуулагдахууныг шинжлэхэд дан 
болон хавсарсан байдлаар 5 төрлийн зоонозын халдвар 
үүсгэгч гельминтүүд илрэв. Д.Мэнджаргал (2000) 
нарын судалгаанд 14 нохойд гельминтийн задлан 
шинжилгээ хийхэд 10 зүйлийн цестод илэрсний 4 нь 
зоонозын үүсгэгч байжээ2. 
	 С.Лхагвацэрэн нар (2019) Улаанбаатар хот, 
Эрдэнэт, Дорнод аймгийн 92 золбин нохдод гельминт 
илрүүлэх задлан шинжилгээ хийхэд Улаанбаатар 
хотын золбин нохойны 17.4%-д Taenia spp., Echino-
coccus spp., Diplidium spp., төрлийн гельминтүүдийн 
хавсарсан байдлаар илэрснээс Echinococcus spp.-
ийн эрчимжилт нь 4-74 байжээ. Эдгээр судалгааны 
дүнгүүдээс үзэхэд нохойноос хүнд дамжин халдварлах 
гельминтүүдээс урьдчилан сэргийлэх цогц ажлыг 
зохион байгуулах нэн шаардлагатай байна11.
	 Нийслэлийн золбин нохдод илэрсэн Echino-
coccus spp. төрлийн гельминтийн халдвар нийслэлийн 
хүн амын дунд тодорхой тоогоор бүртгэгдэн, мэс 
заслын эмчилгээнд хамрагдсан байгааг Ito A, (2014)12, 
Б.Болор (2018)13 нар тэмдэглэсэн.
	 Хүн амын нягтшил ихтэй Улаанбаатар хотод 
хараа хяналтгүй золбин ноход жил ирэх тутам нэмэгдэж 
байгаа тул Echinococcus spp.-ийн гинжин хэлхээг 
таслан зогсоох шаардлагатай гэдэг нь батлагдаж байна. 
Харин манай орны хүн амын дунд одоогоор Mes-
ocestoides spp., Toxocara spp., Macracanthorhunchus 
spp.-ийн халдвар бүртгэгдээгүй боловч жинхэнэ эзэн 
болох ноход 5.6-35.6%-ийн халдвартай байгаа нь хүн 
амд халдвар тархах эрсдэл өндөр байгааг харуулахын 

сацуу, эдгээр үүсгэгчдээс эрт сэрэмжлүүлэх, урьдчилан 
сэргийлэх, ухуулга сурталчилгаа хийх шаардлагатай 
байгааг илэрхийлж байна. 
	 Халдвартай нохойн тээж буй гельминтийн 
эрчимжилт нэмэгдэх тусам гадаад орчин төдий 
чинээ өндгөөр бохирлогдож, хүнд халдварлах эрсдэл 
нэмэгддэг14,15.

Дүгнэлт: 
1.	 Улаанбаатар хотын золбин нохдын 

гельмитофауныг зоонозын халдвар үүсгэгч Taenia 
spp, Echinococcus spp, Mesоcestoides spp, Toxocara 
spp, Мacracanthrorhynchus spp гэсэн 5 төрлийн 
гельминт бүрдүүлж байгаа бөгөөд халдварлалт 
9.7%-35.2% байна.

2.	 Нэг нохойд 1-4 төрлийн гельминтийн дан болон 
хавсарсан халдвар илэрч, эрчимжилт 1-254 хүрч 
байна.

Background: Many zoonotic diseases such as coenurosis, echinococcosis, and cysticercosis have been reported in the 
Mongolian population and livestock, but few research has been done to identify the pathogen. According to the mayor’s 
ofÏce, an average of 100,000 stray dogs has been destroyed in Ulaanbaatar over the past five years. 
Aim: To detect helminthic zoonotic infections in stray dogs of Ulaanbaatar. 
Materials and Methods: At the Tsagaan Davaa waste disposal site, 216 stray dogs destroyed in June-August 2020 were 
dissected, the small intestine was sampled, the contents were analyzed sedimentation and counting technique. Morpho-
logical macro and micro measurements were made on the detected helminths and the type was determined using the 
helminth identification key. 
Results: Taenia spp. 29.2% (63/216), Echinococcus spp. 9.7% (21/216), Mesocestoides spp. 35.2% (76/216), Toxocara 
spp. (Toxascaris spp.) 20.4%, (44/216) Macracanthrorhynchus spp. 5.6% (12/216) were infected. All five of these hel-
minths are zoonotic. 43.5% (94/216) of helminthic infected dogs were single helminthic infections and 23.6% (54/216) 
were co-infected. 
Conclusions: 

1. The helminth fauna of stray dogs in Ulaanbaatar consists of 5 genera of zoonotic helminths, which are Taenia spp, 
Echinococcus spp, Mesocestoides spp, Toxocara spp and Macracanthrorhynchus spp, and the infection rate is 9.7%-
35.2%. 

2. In a dog, 1-4 genus of helminths are present single or co-infection, with an intensity of 1-254.

Keywords: Co-infection, small intestine


